MINUTI


KAMRA TAD‑DEPUTATI

L‑ERBATAX‑IL PARLAMENT


KUMITAT PERMANENTI GĦALL‑ISTANDARDS FIL‑ĦAJJA PUBBLIKA


LAQGĦA NRU 1

It‑Tnejn, 27 ta’ Ġunju 2022

Il‑Kumitat Permanenti għall‑Istandards fil‑Ħajja Pubblika ltaqa’ fil‑Kamra tal‑Kumitati  fil‑binja tal‑Parlament, il‑Belt Valletta, fit‑3.04 p.m.

L‑Ispeaker, l‑Onor. Anġlu Farrugia, ippreseda.


PREŻENTI

Il‑Ministru għall‑Ġustizzja, l‑Onor. Jonathan Attard, is‑Segretarju Parlamentari għad‑Djalogu Soċjali, l‑Onor. Andy Ellul, l‑Onor. Ryan Callus u l‑Onor. Mark Anthony Sammut.


PROĊEDURA LI GĦANDHA TIĠI SEGWITA MILL-KUMITAT

L‑Ispeaker laqa’ lill‑Membri għall‑ewwel laqgħa ta’ dan il‑Kumitat.

L‑Ispeaker informa lill‑Kumitat illi matul it-Tlettax-il Leġiżlatura meta twaqqaf għall-ewwel darba dan il-Kumitat kien mexa fuq proċedura kif maqbula fil-laqgħa numru 3 tat-3 ta’ April 2019 u fil-laqgħa numru 6 tas-26 ta’ Lulju 2019.  Dan il-qbil kien intlaħaq wara diskussjoni dwar memorandum li kien ġie ppreżentat mill-Kummissarju għall-Istandards fil-Ħajja Pubblika datat 11 ta’ Marzu 2019 fejn kienu ġew elenkati ħames xenarji ta’ x’jista’ jinvolvi rapport u proċedura li għandha tiġi segwita f’kull każ.

L-Ispeaker għadda kopja tal-Minuti ta’ dawn iż-żewġ laqgħat lill-Membri tal-Kumitat.

Il-Kumitat qabel li f’dan l-istadju jadotta l-istess proċedura kif maqbula fit-Tlettax-il Leġiżlatura.


RAPPORT DWAR INVESTIGAZZJONI MILL‑KUMMISSARJU GĦALL‑ISTANDARDS FIL‑ĦAJJA PUBBLIKA (KAŻ K/041)

L‑Ispeaker informa lill-Kumitat li skont il-proċedura fuq ċitata, f’dan l-istadju, ir-rapport tal-Kummissarju dwar l-Istandards fil-Ħajja Pubblika dwar il-Każ K/041 ma kienx pubbliku u għalhekk staqsa lill‑membri tal‑Kumitat jekk kienx hemm qbil li dan ir-rapport jiġi pubblikat.  

Il-Membri tan‑naħa tal‑Gvern informaw lill-Kumitat li huma kienu qed jagħtu l-approvazzjoni tagħhom għall-pubblikazzjoni tar-rapport bla preġudizzju dwar l-adozzjoni o meno tal-konklużjonijiet u r-rakkomandazzjonijiet tiegħu skont Artiklu 27 tal-Att dwar Standards fil-Ħajja Pubblika.  Il-Membri tan-naħa tal-Oppożizzjoni wkoll taw l-approvazzjoni tagħhom għall-pubblikazzjoni tar-rapport.  

Il-Kumitat qabel li r-rapport dwar il-Każ K/041 jista’ jiġi pubblikat.

Dok. 1	Rapport dwar investigazzjoni mill‑Kummissarju għall‑Istandards fil‑Ħajja Pubblika dwar il‑Każ 041 ‑ Użu mhux xieraq ta’ fondi pubbliċi fil‑pubblikazzjoni ta’ riklami ta’ natura politika li dehru f’suppliment tal‑gazzetta KullĦadd datat 1 ta’ Ġunju 2022

Il‑Kumitat qabel li għal laqgħa li jmiss jkun mistieden il‑Kummissarju għall‑Istandards fil‑Ħajja Pubblika sabiex jagħmel preżentazzjoni tar‑rapport tiegħu dwar il‑Każ K/041.


Fit‑3.19 p.m. il‑Kumitat aġġorna għal nhar il‑Ħamis, 30 ta’ Ġunju 2022 fis‑2.00 p.m.

